
ՆԱԽԱԳԾԻ ԸՆԴՈՒՆՄԱՆ

	1.
	Անհրաժեշտությունը

	
	Որոշման նախագծի ընդունումը պայմանավորված է Գյումրի քաղաքի Մուշ-2 և Անի թաղամասերում Գլենդել Հիլզ փակ բաժնետիրական ընկերության կողմից կառուցված թվով 38 բազմաբնակարան շենքերի նկուղների, ինչպես նաև չկառուցապատված հողամասերի հետագա տնօրինման հետ կապված հարցերի կարգավորման անհրաժեշտությամբ: 

	2.
	Ընթացիկ իրավիճակը և խնդիրները

	
	Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակապահովման ծրագրի (այսուհետ՝ Ծրագիր) շրջանակներում՝ պետական գնման ԱՊՁԲ 08/132 և ԱՊՁԲ 08/133 պայմանագրերի համաձայն, Գլենդել Հիլզ փակ բաժնետիրական ընկերության (այսուհետ՝ Ընկերություն) կողմից Գյումրու համայնքից ձեռք բերված՝ Մուշ-2 և Անի թաղամասերում գտնվող հողամասերի վրա 2012 թվականին կառուցվել է թվով 38 բազմաբնակարան շենք: 
Հայաստանի Հանրապետությունը (գնորդ)՝ ի դեմս ՀՀ քաղաքաշինության նախարարության, Ընկերության (վաճառող) հետ 2015 թվականին կնքված առուվաճառքի պայմանագրերով ձեռք է բերել ինչպես նշված 38 բազմաբնակարան շենքերը, այնպես էլ չկառուցապատված հողամասերը: Ընդ որում, նշված շենքերի բնակարանները նվիրատվության պայմանագրերի հիման վրա հատկացվում են այդ բնակարանները ստացած՝ Ծրագրի շահառու ճանաչված անձանց:
Արդյունքում, անհրաժեշտություն է առաջանում կարգավորել այդ շենքերի նկուղների, ինչպես նաև չկառուցապատված հողամասերի հետագա տնօրինման հետ կապված հարցը:

	3.
	Կարգավորման նպատակը և բնույթը.

	
	Որոշման նախագծով առաջարկվում է կարգավորել Ծրագրի շրջանակներում Գյումրի քաղաքի Մուշ-2 և Անի թաղամասերում 2012 թվականին թվով 38 բազմաբնակարան շենքերի նկուղների, ինչպես նաև չկառուցապատված հողամասերի հետագա տնօրինման հետ կապված հարցերը՝ դրանք Գյումրու համայնքին նվիրելու միջոցով: 

	4.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից:                           

	5.
	Ակնկալվող արդյունքը

	 
	Որոշման նախագծի ընդունմամբ ակնկալվում է ապահովել Գյումրի քաղաքի Մուշ-2 և Անի թաղամասերում 2012 թվականին թվով 38 բազմաբնակարան շենքերի նկուղների, ինչպես նաև չկառուցապատված հողամասերի հետագա շահագործումը և սպասարկումը:



